
 2024/01/24ko prentsa-oharra 

 
ESTABLEZIMENDU TURISTIKO HARTZAILEEN INKESTA. Hotelak izan ezik. 2023ko abendua 

 

2023an, Euskal AEko landetxeetan sarrerak 2022koak baino % 
2,3 handiagoak izan dira, eta apartamentu turistikoetan % 24,7 

 
Atzerriko jatorriko pertsonen ostatu-gauen kopuruaren urteko hazkundea % 16,4koa 
da landetxeetan eta % 26,5ekoa apartamentu turistikoetan 
 
Euskal AEko landetxeei dagokienez, 2023an hobekuntza txiki bat izan da okupazio-aldagaietan 
2022aren aldean: % 2,3ko igoera izan da sarreren kasuan eta % 2,8koa ostatu-gauen kasuan. 
Horrela, 2023an 172.918 sarrera izan dira landetxeetan eta 446.374 ostatu-gau egin dira, Eustaten 
datuen arabera. 
 
Urtean zehar sarrerak gehitu egin dira Araban eta Gipuzkoan, % 0,3 eta % 4,9ko gehikuntzekin, 
hurrenez hurren; Bizkaian, aldiz, sarrera kopurua aurreko urtekoa baino % 0,5 txikiagoa izan da. 
Aurreikusitako ostatu-gauen kopuruari dagokionez, hiru lurraldeek 2023an igoerak izan dituzte 
2022an izandako datuen aldean. Gipuzkoan % 0,4 gehitu da kopuru hori, Bizkaian % 3,9 eta Araban 
% 9,2. 
 
Atzerriko bisitariak Euskal AEko mota horretako establezimenduetako sarrera guztien % 25,0 izan 
dira 2023an, 2022an baino % 18,5 gehiago.  

Euskal AEko landetxeetako batez besteko egonaldia 2,58 egunekoa izan da 2023an, 2022an 
erregistratu ziren 2,57 egunen antzekoa. Okupazio-maila, bestalde, % 28,9koa izan da plazen 
arabera neurtuta, eta % 32,8koa logelen arabera neurtuta, aurreko urtearen aldean ehuneko 1,6 eta 
1,5 puntu igo ondoren, hurrenez hurren. 
 
Euskal AEko apartamentu turistikoen 2023ko urteko balantzean, 2022ko datuekin alderatuta, 
hobekuntza ikusten da, bai sarreren kopuruari dagokionez, bai ostatu-gauei dagokienez. Urte osoa 
hartuta 176.781 sarrera eta 627.157 ostatu-gau izan dira guztira, eta 2022. urtearen aldean urteko 
igoerak % 24,7 eta % 17,0koak izan dira, hurrenez hurren. 

2023an jasotako sarrerak eta ostatu-gauak hazi egin dira, 2022an jasotakoekin alderatuta, hiru 
lurraldeetan, baina intentsitate desberdinarekin Apartamentu turistikoetako sarrerak, guztira, % 13,9 
handitu dira Araban, % 20,4 Bizkaian eta % 40,2 Gipuzkoan. Ostatu-gauen kopurua, bestalde, % 
3,9 igo da Araban, % 19,0 Gipuzkoan eta % 20,5 Bizkaian. 
 
Atzerritar jatorriko pertsonen sarrerak, urtean zehar % 36,7ko igoera izan ondoren, Euskal AEko 
mota horretako establezimenduetan 2023an izandako guztizkoaren % 35,8 izan ziren, 2022an 
izandako % 32,7aren gainetik.  
 
Plazen okupazio-mailak ehuneko 1,2 puntu gainditu du 2022an lortutako emaitza, eta apartamentu 
bakoitzeko okupazio-mailak ehuneko puntu bat egin du behera; 2023an % 37,1 eta % 62,3 izan dira, 
hurrenez hurren. 
  
 
Euskal AEko turismo-aterpetxeei buruzko datuak argitaratu diren lehen urtea igaro ondoren, 
2023ko urteko balantzean ikusten da aurreko urtearen aldean % 7,6ko hazkundea izan dela 
sarrera kopuruan eta % 6,3koa ostatu-gauetan, urte osoan 222.174 sarrera eta 401.124 ostatu-
gaurekin. Sarreren urteko igoera % 6,4koa izan da Gipuzkoan, % 7,1ekoa Bizkaian eta % 34,0koa 

Araban. Era berean, ostatu-gauek urte osoan % 5,1 egin dute gora Gipuzkoan, % 6,6 Bizkaian eta, 
azkenik, % 17,5 Araban.  
 
2023ko abendua 
 
Urteko azken hilabetean, 2023ko abenduan, Euskal AEko landetxeetan sarrerak eta ostatu-gauak 
% 11,8 eta % 9,2 murriztu dira, hurrenez hurren, aurreko urteko abenduan ikusitako datuekin 
alderatuta, eta 11.546 eta 25.704n kokatu dira, hurrenez hurren.  
 

2023ko abenduan, jatorri nazionala zuten pertsonak izan dira nagusi bai sarreretan bai 
ostatu-gauetan, guztizkoaren % 88,9 eta % 89,8, hurrenez hurren 
  

Araban 3.243 sarrera erregistratu dira, aurreko urteko abenduan baino % 0,4 gutxiago; 
Bizkaian, % 3,0 jaitsi ondoren, 3.201 sarrera erregistratu dira, eta Gipuzkoan, abenduan, 
aurreko urteko abenduan baino % 22,0 gutxiago, 5.102 sarrera erregistratuz. 
Aztertutako ostatu-gauetan joera desberdina izan da: Araban % 4,6 gehitu da eta 7.074 
ostatu-gau izan dira; Bizkaian eta Gipuzkoan, aldiz, % 17,6ko eta % 11,2ko jaitsierak izan 
dira, hurrenez hurren, eta 6.490 ostatu-gau zenbatu dira Bizkaian eta 12.140 Gipuzkoan. 

Mota horretako establezimenduetan, Euskal AEko batez besteko egonaldia 2,23 egunekoa 
izan da abenduan, 2022ko hil berean ikusitako 2,16 eguneko batez bestekoa baino 
zertxobait handiagoa. 
 

Plazakako eta gelakako okupazio-mailek ehuneko 1,1 eta 2,4 puntuko urte arteko 
beherakada izan dute, hurrenez hurren. Hala, plazakako betetze-maila % 21,0ekoa izan da 
eta gelakako betetze-maila % 23,9koa. 
 
Apartamentu turistikoei dagokienez, 2023ko abenduan sarrerak eta ostatu-gauak 11.534 eta 
47.046 izan dira, hurrenez hurren. Aurreko urteko abenduaren aldean, sarrerak % 7,6 gehitu dira 
eta ostatu-gauak % 3,6.  
 

 
 
Atzerritar jatorriko bisitarien kopurua Euskal AEko apartamentu turistikoetako sarrera eta ostatu-gau 
guztien % 22,3 eta % 27,8 da, urte arteko % 21,7ko eta % 10,0eko gehikuntzen ondoren, hurrenez 
hurren. 

Batez besteko egonaldia 4,08 egunekoa izan da 2023ko abenduan, 2022ko abendukoa (4,24 egun) 
baino laburragoa. Lurralde historikoei dagokienez, balio hori 2,28 egunekoa izan da Bizkaian, 6,93 
egunekoa Gipuzkoan eta 10,59 egunekoa Araban. 
 
Plazen araberako okupazio-maila % 31,8koa izan da Euskal AEn, eta % 58,3ra iritsi da 
apartamentuen arabera neurtuta. Horrek esan nahi du ehuneko 1,3 puntuko beherakada izan dela 
plazen okupazioaren kasuan, eta ehuneko 1,2 puntukoa apartamentuen okupazioaren kasuan. 
 
Aterpetxe turistikoei dagokienez, 2023ko abenduan sarrerak eta ostatu-gauak 8.884 eta 16.203 
izan dira, hurrenez hurren. Aurreko urteko abenduaren aldean, % 19,8 jaitsi dira sarrerak eta % 23,3 
ostatu-gauak. 
 
 

Informazio-oharra 
 
Landetxeetako Egoiliarren Turismo Inkestaren erantzun-tasa % 69,9koa izan da, Apartamentu 
Turistikoetakoena % 79,05ekoa eta aterpetxeetakoen kasuan % 80,8koa 2023ko abenduan.  
 
Eustatek eskerrak eman dizkie inkesta honetan parte hartu duten establezimendu guztiei. 
 
 
 Informazio gehiago nahi izanez gero: 
Eustat - Euskal Estatistika Erakundea / Instituto Vasco de Estadística  
Donostia-San Sebastián kalea, 1  01010 Vitoria-Gasteiz 
Prentsa-zerbitzua: Tel.: 945 01 75 62  


